
[bookmark: _GoBack]«Тоткарланган транспорт чараларын махсуслаштырылган урынга күчерү, аларны саклау, кире кайтару, күчерү һәм саклау бәясен түләү тәртибе турында» Татарстан Республикасы Законына үзгәреш кертү хакында» Татарстан Республикасы закон проектына
АҢЛАТМА

Административ хокук бозулар турында Россия Федерациясе кодексының  27.13 статьясы нигезендә, транспорт чарасын эксплуатацияләү, аннан файдалану һәм аның белән идарә итү кагыйдәләрен бозуга юл куймау максатыннан транспорт чарасын тоткарлау, ягъни транспорт чарасын кешеләр һәм йөк ташу процессыннан чыгарып, аны башка транспорт чарасы ярдәмендә якындагы махсуслаштырылган урынга  (махсуслаштырылган машина кую урыны) күчерү һәм тоткарлау сәбәбе ачыкланганчы аны махсуслаштырылган машина кую урынында саклау кулланыла. 
Транспорт чараларын махсуслаштырылган урынга күчерү, Административ хокук бозулар турында Россия Федерациясе кодексының 27 статьясының
9 өлешендә күрсәтелгән транспорт чараларыннан кала, аларны саклау һәм хуҗасына, хуҗасы вәкиленә яисә әлеге транспорт чарасын йөртү өчен кирәкле документлары булган затка кире кайтаруны оештыру, транспорт чарасын тоткарлауга китергән административ хокук бозу өчен административ җаваплылыкка тартылган затларның түләүләр башкарулары, тоткарланган транспорт чараларын күчерү һәм саклау хакы Россия Федерациясе субъектлары законнары белән билгеләнгән тәртиптә гамәлгә ашырыла.
«Тоткарланган транспорт чараларын махсуслаштырылган урынга күчерү, аларны саклау, кире кайтару, күчергән һәм саклаган өчен чыгымнарны түләү  тәртибе турында» 2012 елның 17 маендагы 24-ТРЗ номерлы Татарстан Республикасы Законы белән (алга таба - 24-ТРЗ номерлы Татарстан Республикасы Законы) Татарстан Республикасы территориясендә административ хокук бозулар турындагы эшләрне гамәлгә ашыруны тәэмин итү чараларын куллану кысаларында тоткарланган транспорт чараларын махсуслаштырылган урынга күчерү, аларны саклау, кире кайтару, шулай ук әлеге транспорт чараларын күчергән һәм саклаган өчен түләү тәртибе билгеләнгән.
Әлеге закон проекты 24-ТРЗ номерлы Закон белән билгеләнгән тәртипне тәэмин итәр өчен вәкаләтле оешманы билгеләү максатыннан эшләнгән. 
